
SINF O‘QITUVCHILARINING 
KOGNITIV KOMPETENTLIGINI 
RIVOJLANTIRISHDA 
INTEGRATIV YONDASHUV
Buvrayev Akram Rustam o‘g‘li
Jizzax davlat pedagogika universiteti o‘qituvchisi

Annotatsiya: Bo‘lajak boshlang‘ich sinf o‘qituvchilarining kognitiv kompetentligini rivojlantirishda integrativ yondashuv
ning nazariy va amaliy jihatlari tahlil qilinadi. Zamonaviy ta’lim tizimida pedagogning kasbiy kompetensiyasi, ayniqsa, kog-
nitiv faoliyatni rivojlantirish muhim omillardan biri sifatida qaralmoqda. Tadqiqot davomida integrativ yondashuv asosida 
fanlararo aloqadorlikni ta’minlash, mustaqil fikrlashni shakllantirish, innovatsion pedagogik texnologiyalardan foydalanish 
hamda refleksiv faoliyatni rivojlantirishning samarali mexanizmlari yoritiladi. Shuningdek, bo‘lajak pedagoglarning analitik, 
kreativ va tanqidiy fikrlash ko‘nikmalarini rivojlantirishga xizmat qiluvchi metod va usullar tavsiflanadi.

Kalit so‘zlar: kognitiv kompetentlik, integrativ yondashuv, boshlang‘ich ta’lim, pedagogik texnologiya, fanlararo integrat-
siya, kreativ fikrlash, refleksiya, kompetensiyaviy yondashuv.
Abstract: The theoretical and practical aspects of developing the cognitive competence of future primary school teachers 
through an integrative approach are analyzed. In the modern educational system, the professional competence of 
teachers, particularly the development of cognitive activity, is considered one of the key factors. The study highlights 
effective mechanisms for ensuring interdisciplinary integration, developing independent thinking, applying innovative pe­
dagogical technologies, and improving reflective activity based on an integrative approach. Furthermore, methods and 
techniques aimed at developing the analytical, creative, and critical thinking skills of future teachers are described.

Key words: cognitive competence, integrative approach, primary education, pedagogical technology, interdisciplinary 
integration, creative thinking, reflection, competency-based approach.
Аннотация: Анализируются теоретические и практические аспекты развития когнитивной компетентности 
будущих учителей начальных классов на основе интегративного подхода. В современной системе образования 
профессиональная компетентность педагога, особенно развитие когнитивной деятельности, рассматривается как 
один из важных факторов. В ходе исследования освещаются эффективные механизмы обеспечения межпред-
метной интеграции, формирования самостоятельного мышления, использования инновационных педагогических 
технологий, а также развития рефлексивной деятельности на основе интегративного подхода. Кроме того, опи-
сываются методы и приёмы, направленные на развитие аналитического, креативного и критического мышления 
будущих педагогов.

Ключевые слова: когнитивная компетентность, интегративный подход, начальное образование, педагогическая 
технология, межпредметная интеграция, креативное мышление, рефлексия, компетентностный подход.

KIRISH
Hozirgi globallashuv va raqamli transformatsiya jarayonida ta’lim tizimini modernizatsiya qilish, pedagog 

kadrlarning kasbiy kompetentligini oshirish hamda zamonaviy fikrlovchi mutaxassislarni tayyorlash davlat siyo-
satining ustuvor yo‘nalishlaridan biriga aylandi. Ayniqsa, boshlang‘ich ta’lim tizimida faoliyat yurituvchi peda-
goglarning intellektual salohiyati, analitik fikrlashi, kreativ yondashuvi va kognitiv kompetentligini rivojlantirish 
dolzarb ilmiy-pedagogik muammo sifatida namoyon bo‘lmoqda. Chunki boshlang‘ich ta’lim bosqichi shaxsning 
keyingi intellektual rivojlanishi uchun fundamental asos yaratadi.

Bugungi kunda zamonaviy jamiyat o‘qituvchidan nafaqat chuqur nazariy bilimga ega bo‘lishni, balki 
mustaqil fikrlash, pedagogik vaziyatlarni tahlil qilish, innovatsion texnologiyalarni qo‘llash hamda integrativ 
yondashuv asosida ta’lim jarayonini tashkil etishni ham talab qilmoqda. Shu sababli bo‘lajak boshlang‘ich sinf 
o‘qituvchilarining kognitiv kompetentligini rivojlantirish masalasi pedagogika fanining eng muhim yo‘nalishla
ridan biri hisoblanadi.

Kognitiv kompetentlik – shaxsning bilimlarni egallash, qayta ishlash, tizimlashtirish, muammoli vaziyat
larda qo‘llash hamda yangi bilimlar hosil qilishga oid intellektual imkoniyatlarini ifodalovchi murakkab peda-
gogik kategoriya hisoblanadi. Mazkur kompetentlik pedagogning kasbiy faoliyatida samarali qaror qabul qilishi, 
refleksiv tahlil olib borishi, o‘quvchilarning individual xususiyatlarini inobatga olgan holda ta’lim jarayonini tashkil 
etishida muhim ahamiyat kasb etadi.

Ta’lim tizimida kompetensiyaviy yondashuvning joriy etilishi pedagoglardan yangi metodik tafakkur va 
innovatsion yondashuvni talab qilmoqda. Ayniqsa, integrativ yondashuv asosida tashkil etilgan pedagogik 
jarayon talabalarda fanlararo bog‘liqlikni anglash, bilimlarni kompleks ravishda o‘zlashtirish va amaliy faoliyatda 
qo‘llash imkonini beradi. Integratsiya jarayoni turli fanlar, metodlar va texnologiyalar o‘rtasidagi uzviy aloqador-
likni ta’minlash orqali bo‘lajak pedagoglarning intellektual faoliyatini faollashtiradi.

Integrativ yondashuvning asosiy mohiyati ta’lim mazmunini yagona tizim asosida tashkil etish, turli fanlarni 
o‘zaro bog‘lash hamda shaxsning har tomonlama rivojlanishini ta’minlashdan iboratdir. Mazkur yondashuv 
pedagogik faoliyatning samaradorligini oshirish bilan bir qatorda talabalarning mustaqil fikrlashi, ijodiy faoliyati, 
tanqidiy tafakkuri va refleksiv ko‘nikmalarini rivojlantiradi. Shu bois integrativ ta’lim modeli bugungi pedagogik 
amaliyotda eng samarali yondashuvlardan biri sifatida e’tirof etilmoqda. Bo‘lajak boshlang‘ich sinf o‘qituvchi-
larining kognitiv kompetentligini rivojlantirishda fanlararo bilimlar integratsiyasini ta’minlash, nazariy va amaliy 
bilimlar uyg‘unligini shakllantirish, mustaqil va tanqidiy fikrlashni rivojlantirish, muammoli vaziyatlarni tahlil qilish 
ko‘nikmalarini shakllantirish, innovatsion pedagogik texnologiyalarni samarali qo‘llash, pedagogik refleksiya va 
kreativ faoliyatni rivojlantirish imkoniyatlarini yaratadi.

Shuningdek, integrativ yondashuv asosida tashkil etilgan mashg‘ulotlar bo‘lajak pedagoglarning kasbiy 
motivatsiyasini kuchaytiradi, o‘z ustida ishlash ko‘nikmalarini shakllantiradi hamda ta’lim jarayonida zamonaviy 
raqamli texnologiyalardan foydalanish kompetensiyasini rivojlantiradi. Ayniqsa, multimedia vositalari, interaktiv 
metodlar, elektron ta’lim platformalari va loyihaviy faoliyatning qo‘llanilishi talabalar kognitiv faoliyatining faol-
lashuviga xizmat qiladi.

Mamlakatimizda amalga oshirilayotgan ta’lim islohotlari ham pedagoglarning kasbiy kompetentligini 
rivojlantirishga alohida e’tibor qaratmoqda. Oliy pedagogik ta’lim tizimida innovatsion pedagogik texnologi-
yalarni joriy etish, kompetensiyaviy yondashuvni takomillashtirish hamda integrativ ta’lim muhitini yaratish 
bugungi kunning ustuvor vazifalaridan biri sifatida belgilangan.

Mazkur maqolaning maqsadi bo‘lajak boshlang‘ich sinf o‘qituvchilarining kognitiv kompetentligini rivojlant-
irishda integrativ yondashuvning pedagogik imkoniyatlarini tahlil qilish, uning nazariy asoslarini yoritish hamda 
samarali metod va texnologiyalarni aniqlashdan iboratdir.

MAVZUGA OID ADABIYOTLAR SHARHI
Bo‘lajak boshlang‘ich sinf o‘qituvchilarining kognitiv kompetentligini rivojlantirish masalasi mahalliy 

va xorijiy olimlar tomonidan keng tadqiq etilgan. Mazkur muammoning nazariy asoslari kompetensiyaviy 
yondashuv, integrativ ta’lim, pedagogik texnologiyalar va kognitiv faoliyat nazariyalari bilan uzviy bog‘liq holda 
o‘rganilgan.

Pedagogik kompetentlik nazariyasining rivojlanishida rus olimlari I.A. Zimnyaya, A.V. Xutorskoy, 
G.K. Selevko, V.A. Slasteninlarning ilmiy ishlari muhim ahamiyat kasb etadi. I.A. Zimnyaya kompetensiyani 
shaxsning bilim, ko‘nikma va amaliy tajribasining integrallashgan tizimi sifatida talqin qiladi. Olimning fikricha, 
kompetensiyaviy yondashuv ta’lim oluvchining nafaqat nazariy tayyorgarligini, balki uning amaliy faoliyatga 
tayyorligini ham ifodalaydi. A.V. Xutorskoy kompetensiyani shaxsning muayyan faoliyatni muvaffaqiyatli amalga 
oshirishga xizmat qiluvchi sifatlar majmui sifatida izohlaydi. Uning tadqiqotlarida kognitiv kompetensiya bilimlarni 
mustaqil egallash, qayta ishlash va amaliyotda qo‘llash qobiliyati bilan bog‘liq holda tavsiflangan.

G.K. Selevko zamonaviy pedagogik texnologiyalarni o‘rganar ekan, integrativ yondashuvning ta’lim sama-
radorligini oshirishdagi ahamiyatini alohida ta’kidlaydi. Olimning fikricha, integratsiyalashgan ta’lim jarayoni 
talabalarning mantiqiy va tanqidiy fikrlashini rivojlantirishga xizmat qiladi.

L.S. Vygotskiyning ijtimoiy-kognitiv rivojlanish nazariyasi ham mazkur tadqiqot uchun muhim metodologik 
asos hisoblanadi. Olim shaxs rivojlanishida ijtimoiy muhit va hamkorlikdagi faoliyatning muhimligini asoslab 
bergan. Uning “yaqin rivojlanish zonasi” konsepsiyasi pedagogik integratsiya jarayonida talabalarning bilish 
faoliyatini rivojlantirishga xizmat qiladi.

Amerikalik pedagog olim J. Dewey ta’limni amaliy faoliyat bilan bog‘lash zarurligini ta’kidlagan. Unga ko‘ra, 
ta’lim jarayoni o‘quvchini mustaqil fikrlashga, muammoli vaziyatlarni hal etishga va hayotiy tajribani boyitishga 
yo‘naltirilishi kerak. Bu esa integrativ yondashuvning asosiy tamoyillaridan biri hisoblanadi.

O‘zbekistonlik pedagog olimlardan N.A. Muslimov, O‘. Tolipov, M. Usmonboyeva, N.N. Azizxo‘ja-
yeva, J.G‘.  Yo‘ldoshevlarning ilmiy ishlari ham bo‘lajak pedagoglarning kasbiy kompetentligini rivojlantirish 
masalalariga bag‘ishlangan.

chiqqan bo‘lib, unda innovatsion pedagogik faoliyat va mustaqil ta’limning ahamiyati yoritilgan. O‘. Tolipov va 
M. Usmonboyeva pedagogik texnologiyalarni ta’lim jarayoniga joriy etish orqali ta’lim sifatini oshirish masalala-
rini tadqiq qilganlar. Ularning ilmiy qarashlarida interaktiv metodlar, muammoli ta’lim va integrativ texnologiyalar 
bo‘lajak pedagoglarning kognitiv faoliyatini rivojlantirishning muhim vositasi sifatida ko‘rsatiladi.

N.N. Azizxo‘jayeva pedagogik mahorat va zamonaviy ta’lim texnologiyalarining o‘qituvchi kompetent-
ligini rivojlantirishdagi o‘rnini ilmiy asoslagan. Olimaning tadqiqotlarida pedagogning refleksiv faoliyati, kreativ 
yondashuvi va kommunikativ kompetensiyasi alohida ahamiyat kasb etadi.

So‘nggi yillarda olib borilgan ilmiy tadqiqotlarda integrativ ta’limning raqamli pedagogika bilan uyg‘un-
lashuvi ham keng o‘rganilmoqda. Xususan, multimedia vositalari, elektron platformalar, STEAM texnologiyalari 
va loyiha asosida o‘qitish metodlari talabalarning kognitiv kompetentligini rivojlantirishda samarali vosita sifa-
tida e’tirof etilmoqda.

Tahlil qilingan ilmiy manbalar shuni ko‘rsatadiki, bo‘lajak boshlang‘ich sinf o‘qituvchilarining kognitiv 
kompetentligini rivojlantirishda integrativ yondashuv muhim pedagogik imkoniyatlarga ega. Biroq mazkur 
muammoning boshlang‘ich ta’lim yo‘nalishida zamonaviy innovatsion texnologiyalar bilan integratsiyalashgan 
holda yetarli darajada tadqiq etilmagan jihatlari mavjud. Shu sababli ushbu mavzu bo‘yicha ilmiy izlanishlarni 
davom ettirish muhim ilmiy-amaliy ahamiyat kasb etadi.

TADQIQOT METODOLOGIYASI
Tadqiqot davomida ma’lumotlarni olish uchun ilmiy adabiyotlarni tahlil qilish, pedagogik kuzatuv, so‘rov-

noma va suhbat metodlaridan foydalanildi. Tadqiqot jarayonida bo‘lajak boshlang‘ich sinf o‘qituvchilarining 
kognitiv kompetentligini rivojlantirishga oid mahalliy va xorijiy ilmiy manbalar, pedagogik texnologiyalar hamda 
integrativ yondashuv bo‘yicha ilmiy ishlardan ma’lumotlar yig‘ildi. Shuningdek, respondentlar sifatida peda-
gogika yo‘nalishi talabalari ishtirok etib, ularning integrativ yondashuvga munosabati, kognitiv faoliyati, mustaqil 
fikrlash va refleksiv ko‘nikmalarini aniqlash maqsadida so‘rovnomalar o‘tkazildi.

Pedagogik kuzatuv orqali talabalarning o‘quv faoliyati, fanlararo integratsiyaga moslashuv darajasi hamda 
ta’lim jarayonidagi faolligi o‘rganildi. Olingan ma’lumotlar qiyosiy va tavsifiy tahlil usullari yordamida qayta 
ishlandi hamda natijalar umumlashtirish, taqqoslash va tizimlashtirish metodlari asosida tahlil qilindi. Tahlil nati-
jalari integrativ yondashuvning bo‘lajak pedagoglarning kognitiv kompetentligini rivojlantirishdagi samarador-
ligini aniqlash imkonini berdi.

TAHLIL VA NATIJALAR
Kognitiv kompetentlik tushunchasining mazmuni

Kognitiv kompetentlik shaxsning bilimlarni egallash, qayta ishlash, tahlil qilish, umumlashtirish va amali-
yotda qo‘llash qobiliyatini ifodalaydi. Pedagogik nuqtai nazardan, kognitiv kompetentlik o‘qituvchining kasbiy 
faoliyatda mustaqil qaror qabul qilishi, muammoli vaziyatlarni hal etishi va innovatsion fikrlashini belgilovchi 
muhim sifat hisoblanadi.

Bo‘lajak boshlang‘ich sinf o‘qituvchilarida quyidagi kognitiv ko‘nikmalarni rivojlantirish muhim hisoblanadi:
•	 tanqidiy fikrlash;
•	 analitik yondashuv;
•	 kreativ tafakkur;
•	 axborotni saralash va qayta ishlash;
•	 pedagogik vaziyatlarni tahlil qilish;
•	 refleksiv faoliyatni amalga oshirish.

Mazkur kompetensiyalar pedagogning professional faoliyati samaradorligini oshiradi hamda ta’lim sifati 
yuksalishiga xizmat qiladi. Integrativ yondashuv ta’lim jarayonida fanlararo aloqadorlikni ta’minlash orqali 
bilimlarni yaxlit tizim sifatida shakllantirishga yordam beradi. Bu yondashuvda alohida fanlar bir-biri bilan uzviy 
bog‘liq holda o‘qitiladi va o‘quvchilarning dunyoqarashi kengayadi.

Bo‘lajak boshlang‘ich sinf o‘qituvchilarining kognitiv kompetentligini rivojlantirishda integrativ yondashu-
vning quyidagi afzalliklari mavjud:
1.	 Bilimlarning tizimliligini ta’minlaydi.
2.	 Talabalar turli fanlar o‘rtasidagi bog‘liqlikni anglaydi va bilimlarni kompleks tarzda o‘zlashtiradi.
3.	 Mustaqil fikrlashni rivojlantiradi.
4.	 Integrativ topshiriqlar muammoli vaziyatlarni tahlil qilish va mustaqil xulosa chiqarishga undaydi.
5.	 Ijodkorlikni shakllantiradi.
6.	 Turli metod va texnologiyalarning uyg‘unligi kreativ yondashuvni rivojlantiradi.

7.	 Kasbiy moslashuvchanlikni oshiradi.
8.	 Pedagoglar zamonaviy ta’lim muhitida innovatsion faoliyat olib borishga tayyor bo‘ladi.
9.	 Refleksiv faoliyatni rivojlantiradi.
10.	 Talabalarda o‘z faoliyatini baholash va tahlil qilish ko‘nikmasi shakllanadi.

Muammoli ta’lim texnologiyasi

Muammoli ta’lim talabalarning mustaqil izlanish faoliyatini faollashtiradi. Muammoli vaziyatlarni yaratish 
orqali pedagogik tafakkur rivojlanadi va talabalarning tahliliy fikrlash qobiliyati ortadi.

Loyihaviy faoliyat

Loyiha asosida o‘qitish integrativ yondashuvning samarali shakllaridan biridir. Talabalar loyiha yaratish 
jarayonida:
•	 axborot izlaydi;
•	 tahlil qiladi;
•	 guruh bilan ishlaydi;
•	 muammoga innovatsion yechim topadi.

Bu esa ularning kognitiv faoliyatini faollashtiradi.

Interaktiv metodlardan foydalanish

“Aqliy hujum”, “Klaster”, “Insert”, “Debat”, “Case-study” kabi metodlar talabalarni faol fikrlashga undaydi 
hamda kommunikativ kompetensiyalarni rivojlantiradi.

Raqamli texnologiyalar integratsiyasi

Elektron ta’lim platformalari, multimedia vositalari va raqamli resurslardan foydalanish bo‘lajak o‘qituv
chilarning axborot bilan ishlash kompetensiyasini oshiradi. Zamonaviy pedagog o‘z faoliyatida AKT vositalari
dan samarali foydalanishni bilishi zarur.

Integrativ yondashuvning amaliy samaradorligi shuni ko‘rsatadiki, integrativ yondashuv asosida tashkil 
etilgan mashg‘ulotlar talabalarning bilimlarni o‘zlashtirish darajasini sezilarli darajada oshiradi. Ayniqsa, 
fanlararo tafakkur shakllanadi, kasbiy motivatsiya kuchayadi, mustaqil ta’lim ko‘nikmalari rivojlanadi va peda-
gogik kreativlik ortadi.

Shuningdek, integrativ yondashuv bo‘lajak boshlang‘ich sinf o‘qituvchilarining pedagogik faoliyatga tayyor-
garligini mustahkamlaydi hamda ularni zamonaviy ta’lim talablariga mos kompetent mutaxassis sifatida shakl
lantiradi.

XULOSA VA TAKLIFLAR
Bo‘lajak boshlang‘ich sinf o‘qituvchilarining kognitiv kompetentligini rivojlantirishda integrativ yondashuv 

muhim pedagogik ahamiyat kasb etadi. Mazkur yondashuv orqali talabalar bilimlarni tizimli ravishda o‘zlashti-
radi, mustaqil va kreativ fikrlash ko‘nikmalarini rivojlantiradi hamda pedagogik faoliyatga samarali tayyorlanadi. 
Integrativ yondashuv asosida tashkil etilgan ta’lim jarayoni bo‘lajak pedagoglarning kasbiy kompetensiyasini 
oshirish, innovatsion faoliyatga tayyorlash va zamonaviy ta’lim muhitida muvaffaqiyatli faoliyat yuritishiga xizmat 
qiladi. Shu sababli oliy pedagogik ta’lim tizimida integrativ texnologiyalarni keng joriy etish hamda kognitiv 
kompetentlikni rivojlantirishga qaratilgan metodik tizimni takomillashtirish muhim vazifa hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

